
 

                                     JUDICIAL SYSTEM MONITORING PROGRAMME 

                              PROGRAMA MONITORIZASAUN BA SISTEMA JUDISIÁRIU 
 

Rua setubal, Colmera, Dili Timor Leste 
PoBox: 275 

Telefone: 3323883 | 77295795 
www.jsmp.tl 

info@jsmp.minihub.org 
Facebook: www.facebook.com/timorleste.jsmp 

Twitter: @JSMPtl 

 

 
Sumáriu Kazu 
Tribunál Distritál Suai  
Períodu Janeiru 2016 
 
A. Sumáriu prosesu julgamentu kazu iha Tribunál Distritál Suai  

1. Totál kazu ne’ebé JSMP monitoriza = 27 

 
Tipu Kazu Númeru 
Artigu 145 & 35 LKVD - Ofensa ba integridade fízika simples ho forma  
Violénsia Doméstika 

21 

Artigu 145                      - Ofensa ba integridade fízika simples   3 
Artigu 139                      - Omisídiu agravadu 1 
Artigu 225                      - La halotuir obrigasaun alimentár 1 
Artigu 316 (1) & 317     - Kontrabandu  nodeskamiñu 1 
Totál 27 
 
2. Totál desizaun ne’ebé JSMP monitoriza = 9 
 
Tipu desizaun Númeru 
Pena prizaun  0 
Pena prizaun ho dever  seluk (indemnizasaun sivíl) 0 
Suspensaun ba pena prizaun tuir Artigu 68 husi Kódigu Penál 8 
Suspensaun ba pena prizaun ho devér tuir Artigu 69 husi Kódigu Penál 0 
Suspensaun ba pena prizaun ho regra ba konduta tuir Artigu 70 husi Kódigu 
Penál 

- 

Suspensaun ba pena prizaun ho akompañamentu tuir Artigu 71 husi Kódigu 
Penál 

0 

Pena multa tuir Artigu 67 husi Kódigu Penál 6 
Pena multa ho obrigasaun hodi hetan tratamentu ka akompañamentu tuir Artigu 
38.2 husi LKVD 

- 

Admoestasaun tuir Artigu 82 husi Kódigu Penál - 
Omologu 3 
Indemnizasaun sivíl 0 
Absolve 0 
Totál 17 
 
3. Total kazu sira ne’ebé adia tuir JSMP nia monitorizasaun = 3 



                                         

 

 

 
 

Razaun adiamentu Númeru 
Arguidu no lezadu la marka prezensa 1 
Arguidu la marka prezensa 1 
Arguidu la notifikadu 1 
Totál 3 

 
Total kazu ne’ebe sei kontinua prosesu = 7 

 
B.  Deskripsaun sumáriu ba desizaun kazu sira hosi fulan Janeiru 2016 
 

1. Krime ofensa ba integridade fízika simples 

Nú. Prosesu    : 231/PEN/15/TDS 
Kompozisaun tribunál   : Singulár 
Juis     : Dra. Maria Modesta 
Ministériu Públiku   : Dr. Mateus Soares 
Defeza     : Dr. João Henrique de Carvalho 
Tipu dezisaun    : Omologa 
 
Iha 07 Janeiru 2016, Tribunál Distritál Suai hala’o prosesu julgamentu kazu ofensa ba 
integridade fízika simples ne’ebé involve arguidu sira hanesan JdC,FM,AdC,CdC no AGdC 
hasoru lezada BB no lezadu YA, iha Distritu Suai. 
 
Ministériu Públiku akuza katak iha 04 Novembru 2014,arguidu JdC, FM no AdCbasa lezada no 
lezadu dala 1. Aleinde ne’e arguidu FM rakut lezada BB nia fuk. Kazu ne’e akontese tanba 
problema rai. 
 
Ministériu Públiku akuza arguidu kontra artigu 145 kona-ba ofensa ba integridade fízika simples. 
 
Iha prosesu julgamentu, arguidu sira konfesa no deklara katak sira komete duni krime ne’e no 
arrepende ona sira nia hahalok. Arguidu sira mós promete katak sei intrega osan US$500.00 ba 
lezadu no lezada sira iha 27 Janeiru 2016 nu’udár forma manifestasaun arependimentu ida hosi 
sira. 
 
Lezada no lezadu sira konkorda ho arguidu sira nia pedidu no promesa atu fó osan US$500.00 
ne’e. Tanba ne’e sira hakarak deziste tiha keisa hasoru arguidu sira. 
 
Iha alegasaun finál, ministériu públiku no defeza konkorda ho parte rua nia akordu atu entrega 
osan no deziste kazu. Tanba ne’e sira husu ba tribunál atu omologa tiha prosesu kazu ne’e no 
absolve arguidu sira hosi akuzasaun ministériu públiku.   
  
Bazeia ba akordu hosi parte sira no pedidu dezisténsia hosi lezadu no lezada, tribunál omologa 
kazu ne’e no absolve arguidu sira.  
 



                                         

 

 

2. Krime lahalo-tuir obrigasaun alimentár 

Nú. Prosesu    : 282/PEN/15/TDS 
Kompozisaun tribunál   : Singulár 
Juis     : Dr. Constancio Barros Basmery 
Ministériu Públiku   : Dr. Mateus Soares 
Defeza     : Dr. João Henrique de Carvalho 
Tipu desizaun    : Omologa  
 
Iha 08 Janeiru 2016, Tribunál Distritál Suai julga arguidu AXM ne’ebé komete krime lahalo-tuir 
obrigasaun alimentár hasoru nia feen no oan. Kazu ne’e akontese iha Distritu Ainaro. 
 
Ministériu Públiku akuza katak arguidu abandona nia feen ho oan nain rua no lahalo-tuir 
obrigasaun alimentár ba sira desde 16 Dezembru 2006. Tanba ne’e, lezada ho nia oan sira tenki 
deside fila fali ba nia inan aman sira. Arguidu no lezada agora moris separadu ona. 
 
Ministériu Públiku akuza arguidu kontra artigu 225 Kódigu Penál kona-ba krime lahalo-tuir 
obrigasaun alimentár. 
 
Iha prosesu julgamentu, arguidu konfesa faktu sira iha akuzasaun no promete katak nia sei halo 
tuir obrigasaun alimentár hahu hosi fulan Janeiru 2016 ba oin. Arguidu deklara katak nia sei 
sustenta nia feen no oan ho osan US$40.00 kada fulan. 
 
Iha parte seluk, lezada deklara katak nia prontu perdua arguidu no hakarak deziste keisa ne’e 
wainhira arguidu promete kumpri nia dever atu alimenta nia ho nia oan US$40.00 kada fulan. 
 
3. Krime ofensa ba integridade fízika simples ho natureza violénsia doméstika 

Nú. Prosesu    : 289/PEN/2015/TDS 
Kompozisaun tribunál   : Singulár 
Juis     : Dr. Argentino Luisa Nunes 
Ministériu Públiku   : Dr. João Marques 
Defeza     : Dr.João Henrique de Carvalho 
Tipu desizaun    : Pena multa US$120.00 
 
Iha 25 Janeiru 2016, Tribunál Distritál Suai liuhosi tribunál movel iha Distritu Bobonaro julga 
arguida AdC ne’ebé komete krime ofensa ba integridade fízika simples hasoru nia laen. Kazu 
ne’e akontese iha Distritu Bobonaro.  
 
Ministériu Públiku akuza katak iha 29 Outubru 2015, arguida rakut lezadu nia kakorok, tata 
lezadu nia hirus matan no tuku iha lezadu nia kotuk laran, tanba wainhira arguida haruka lezadu 
ba buka manu ne’ebé lakon maibé lezadu lakohi atu ba buka. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 



                                         

 

 

Iha prosesu julgamentu,arguida konfesa, rekoñese nia sala no deklara katak nia arrepende ona nia 
hahalok. Aleinde ne’e, lezadu kontinua reforsa akuzasaun ministériu públiku no deklara katak 
nia perdua ona arguida. 
 
Iha alegasaun finál, ministériu públiku husu ba tribunál atu aplika pena prizaun fulan 6 suspende 
ba tinan 1 atu bele eduka arguida la komete tan krime hasoru nia laen iha futuru. 
 
Defeza konkorda ho alegasaun ministériu públiku nian no husu ba tribunál atu aplika pena 
ne’ebé adekuadu ba arguida. Defeza konsidera katak arguida foin primeira-ves komete krime no 
promete ona atu la repete tan krime hanesan iha futuru hasoru lezadu ka ema seluk. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguida ho pena multa US$120.00 ne’ebé kada loron arguida sei selu US$1.00 durante loron 120, 
plus kustu judisiál US$20.00. Tribunál mós aplika pena alternativa durante loron 80 kuandu 
arguidu la selu pena multa refere.  
 
4. Krime ofensa ba integridade fízika simples ho natureza violénsia doméstika 

Nú. Prosesu    : 279/PEN/2015/TDS 
Kompozisaun tribunál   : Singulár 
Juis     : Dr. Argentino Luisa Nunes 
Ministériu Públiku   : Dr. Matias Soares 
Defeza     : Dr. Manuel Amaral 
Tipu desizaun    : Pena prizaun fulan 6 suspende ba tinan 1 
 
Iha 25 Janeiru 2016, Tribunál Distritál Suai liuhosi julgamentu movel iha Distritu Bobonaro 
julga arguidu NBJ ne’ebé komete krime ofensa ba integridade fízika simples hasoru nia feen, iha 
Distritu Bobonaro.  
 
Ministériu Públiku akuza katak iha 10 Agostu 2015, arguidu tuku lezada nia reen-toos dala 1 to’o 
lezada monu ba iha kadeira leten. Aktu ne’e rezulta moras no bubu iha isin lolon. Kazu ne’e 
akontesetanba lezada diskunfia  arguidu lori motor tula feto seluk.  
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fizíka simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu, arguidu konfesa integralmente ba faktus sira iha akuzasaun no deklara 
katak nia arrepende ba ninia hahalok.Aleinde ne’e, lezada mós kontinua reforsa akuzasaun 
ministériu públiku.Mesmu nune’e, lezada deklara katak nia perdua ona arguidu tanba depoisde 
akontesementu sira diak malu kedas tanba arguidu mós husu ona diskulpa ba nia no to’o agora 
nunka mosu problema. 
 
Iha alegasaun finál, ministériu públiku argumentu katak arguidu provadu tuku lezada nia reen-
toos no kauza mós bubu iha lezada nia isin lolon. Tanba ne’e atu halo prevensaun jéral ba krime 
violénsia doméstika, husu ba tribunál atu kondena arguidu ho pena prizaun tinan 1 suspende ba 
tinan 2 fulan 6. 



                                         

 

 

 
Entretantu, defeza konsidera katak arguidu konfesa ba faktu hotu, kolabora diak ho tribunál, 
arrepende ona ninia hahalok, tanba ne’e husu ba tribunál atu fo pena ne’ebé kmaan no justu ba 
arguidu. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguidu ho pena prizaun fulan 6 suspende ba tinan 1 no selu kustu judisiál US$20.00. 
 
5. Krime ofensa ba integridade fízika simples ho natureza violénsia doméstika 

Nú. Prosesu   : 287/Pen/2015/TDS 
Kompozisaun tribunál   : Singulár        
Juis                                      : Dr. Samuel da Costa Pacheco   
Ministériu Públiku            : Dr. Matias Soares         
Defeza                               : Dr. Manuel Amaral       
Tipu desizaun                     : Pena prizaun fulan 6 suspende ba tinan 1 

 
Iha 25 Janeiru 2016, Tribunál Distritál Suai atraves hosi tribunál movel iha Distritu Bobonaro, 
julga kazu ofensa ba integridade fízika simples ne’ebé involve arguidu LS hasoru nia feen.Kazu 
ne’e akontese iha Distritu Bobonaro. 

Ministériu Públiku akuza katak iha 24 Abril 2015,arguidu haruka lezada ba kesi tiha manu iha 
liur, maibé lezada hatan ba arguidu katak semak kesi manu iha ne’e nia mak tenke ba kesi iha 
liur. Rona lezada hatan hanesan ne’e, arguidu foti fatuk 1 tuda iha lezada nia matan fukun no 
rezulta kanek no bubu. 

 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fizika simples konjuga ho artigu 35 (b) Lei Kontra Violénsia Doméstika.  

 
Iha prosesu julgamentu arguidu konfesa faktus sira totalmente sein rezerva, arrepende ninia 
hahalok no reforsa hosi lezada katak arguidu baku duni nia. 

 
Iha alegasaun finál, ministériu públiku husu ba tribunál atu aplika pena prizaun tinan 1 no 
kontinua suspende ba tinan 1 tanba arguidu konfesa ninia hahalok. 
 
Entretantu defeza husu ba tribunál atu fo justisa ba arguidu tanba arguidu konfesa, arrepende 
ninia hahalok, foin permeira-ves komete krime no deklara katak sira diak malu ona. 
 
Depoisde rona tiha alegasaun hosi ministériu publiku no defeza, tribunál konklui kedas prosesu 
ne’e no kondena arguidu ho pena prizaun fulan 6 suspende ba tinan 1. 
 
6. Krime ofensa ba integridade fízika simples ho natureza violénsia doméstika 



                                         

 

 

Nú. Prosesu    : 288/PEN/15/TDS 
Kompozisaun tribunál   : Singulár 
Juis     : Dr. Samuel Pacheco 
Ministériu Públiku   : Dr. João Marques 
Defeza     : Dr. João Henrique de Carvalho 
Tipu desizaun    : Pena prizaun fulan 6 suspende ba tinan 1 
 
Iha 26 Janeiru 2016, Tribunál Distritál Suai, liuhosi tribunál movel iha Distritu Bobonaro hala’o 
prosesu julgamentu ba kazu krime ofensa ba integridade fízika simples ne’ebé involve arguidu 
PdS hasoru nia feen.Kazu ne’e akontese iha Distritu Bobonaro. 
 
Ministériu Públiku akuza katak iha 02 Jullu 2015, iha tuku 10:30 dader, arguidu lori katana nia 
belar baku lezada nia ulun dala 2,basa dala 1 iha hasan parte karuk no tuku dala 1iha ibun no 
rezulta lezada nia ibun hetan kanek. Arguidu komete krime ne’e tanba arguidu la aseita lezada 
atu servisu iha programa SEFOPE iha Atabae. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu, arguidu konfesa integralmente ba faktus iha akuzasaun no deklara katak 
nia arrepende ona ninia hahalok.Aleinde ne’e, lezada kontinua reforsa akuzasaun ministériu 
públiku no deklara katak nia perdua ona arguidu. 
 
Iha alegasaun finál, ministériu públiku husu ba tribunál atu kondena arguidu ho pena prizaun 
fulan 6 suspende ba tinan 1 nu’udar prevensaun ida ba arguidu, atu la repete ninia hahalok ne’e 
iha futuru. 
 
Aleinde ne’e, defeza konkorda ho alegasaun hosi ministériu públiku nian, maibé husu atu 
aplikasuspensaunba pena prizaun ne’ebé kmaan no adekuada ba arguidu. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguidu ho pena prizaun fulan 6 suspende ba tinan 1 no selu kustu judisiál US$10.00. 
 
7. Krime ofensa ba integridade fízika simples  

 
Nú. Prosesu                   : 36 /Pen /2015/TDS 
Kompozisaun tribunál   : Singulár 
Juis                                 : Dr. Alvaro Maria Freitas   
Ministériu Públiku           : Dr. Matias Soares  
Defeza                          : Dr. Manuel Amaral  
Tipu desizaun                   : Omologa 
 
Iha 26  Janeiru 2016, Tribunál Distritál Suai liuhosi tribunál movel iha Distritu Bobonaro julga 
kazu krime ofensa ba integridade fízika simples ne’ebé komete hosi arguida Maria dos Santos 



                                         

 

 

hasoru lezadu Aleixo Bareto. Kazu ne’e akontese iha 12 Maiu 2015, iha Maliana, Distritu 
Bobonaro. 

Iha audiensia julgamentu lezadu hato’o pedidu dezisténsia ba nia keisa tanba antes ne’e sira diak 
maluona. 

Iha alegasaun finál, ministériu públiku husu ba tribunál atu omologa tiha kazu ne’e tanba 
lezadu ho vontade rasik husu atu deziste tiha nia keisa no arguidamós aseita ho pedidu refere. 
Entretantu defeza apresia ho akordu refere no husu mós ba tribunál atu omologa prosesu ne’e.  
 
Bazeia ba pedidu dezisténsia hosi parte sira, tribunál omologa prosesu no absolve arguidu hosi 
akuzasaun ministériu públiku. 
 
8. Krime ofensa ba integridade fízika simples ho natureza violénsia doméstika 
 
Nú. Prosesu                          : 252/pen/2015/TDS 
Kompozisaun tribunál  : Singulár 
Juis                                         : Dr. Alvaro Maria Freitas 
Ministériu Públiku                 : Dr. Matias Soares  
Defeza                          : Dr. Manuel Amaral  
Tipu desizaun                       : Pena prizaun tinan 1 suspende ba tinan 1 fulan 6 
 
Iha 26 Janeiru 2016, Tribunál Distritál Suai, liuhosi tribunál movel iha Distritu Bobonaro julga 
kazu ofensa ba integridade fízika simples ne’ebé involve arguidu FM hasoru nia feen. Kazu ne’e 
akontese iha Distritu Bobonaro. 
 
Ministériu Públiku akuza katak iha 05 Maiu2015, lezada husu osan ba arguidu no arguidu dehan 
osan laiha. Maibé lezada ezije bebeik halo arguidu nervozu no fotistik bolagulingnian baku dala 
5 iha lezada nia ulun; dala 3 kona iha kapasete no dala 2 kona direita ba ihalezada nia ulun tanba 
kapasete rahun ona. Arguidu ninia hahalok rezulta lezada sofre kanek iha ulun. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 letra (b) Lei Kontra Violénsia Doméstika. 
 
Iha prosesu julgamentu arguidu konfesa totalmente ba faktus sira hosi akuzasaun ministériu 
públiku. Aleinde ne’e, lezada mós kontinua reforsa faktu sira hosi akuzasaun  ministériu públiku. 
 
Iha alegasaun finál, ministériu públiku husu ba tribunál atu aplika pena prizaun tinan 1 suspende 
ba tinan 1. Enkuantu, defeza husu ba tribunál atu aplika pena multa ne’ebé justu no adekuada. 
 



                                         

 

 

Depois tribunál avalia provas hirak ne’e, tribunál konklui prosesu kazu ne’e no kondena arguidu 
ho pena prizaun tinan 1 no suspende ba tinan 1 fulan 6 no selu kustu judisiál US$25.00.  
 
9. Krime ofensa ba integridade ba fízika simples ho natureza violénsia doméstika  

 
Nú. Prosesu    : 255/pen/2015/TDS 
Kompozisaun tribunál   : Singulár 
Juis     : Dr. Alvaro Martins  
Ministériu Públiku   : Dr. Matias Soares  
Defeza     : Dr. Manuel Amaral 
Tipu desizaun    : Pena prizaun fulan 2 suspende ba tinan 1 

                           
Iha 26 Janeiru 2016, Tribunál Distritál Suai, liuhosi tribunál movel iha Distritu Bobonaro hala’o 
prosesu julgamentu no kondena arguidu LG ho pena prizaun fulan 2 suspende ba tinan 1 no selu 
kustu judisiál US$20.00. Tribunál konklui katak arguidu provadu komete krime ofensa ba 
integridade fízika simples hasoru nia feen. Kazu ne’e akontese 24 Jullu2015, iha Distritu 
Bobonaro. 

 
Tribunál hetan  katak lezada diskunfia arguidu iha relasaun ho feto seluk no sempre ejize arguidu 
atu fo hatene se mak feto ne’e. Tanba ne’e arguidu hirus nofoti ai ida tuda iha lezada nia liman 
loos maizumenus hosi distansia metru 1. Aktu ne’e rezulta lezada konsege halotratamentu iha 
Ospitál Referál Maliana.   
 
Faktu provadu hirak ne’e prodús bazeia ba arguidu nia deklarasaun katak nia komete duni krime 
ne’e hasoru lezada no konfirma mós hosi lezada rasik.   

 
Antes ne’e, ministériu públiku akuza arguidu kontra artigu 145 Kódigu Penál kona-ba ofensa ba 
integridade fízika simples konjuga ho artigu 35 (b) Lei Kontra Violénsia Doméstika. 

 
Iha alegasaun finál, ministériu públiku husu ba tribunál atu aplika pena prizaun tinan 1 fulan 6 
tanba arguidu konfesa ninia hahalok.  

 
Entretantu, defeza husu ba tribunál atu aplika pena multa ne’ebé adekuadu ba arguidu tuir 
sirkunstánsia atenuantes sira hanesan arguidu no lezada di’ak malu ona, moris nu’udar feen ho 
laen no nunka mosu problema to’o agora. 
 
10. Krime kontrabandu no  diskamiñu  

 
Nú. Prosesu    : 257/pen/2015/TDS 
Kompozisaun tribunál   : Koletivu  
Juis     : Dr. Alvaro Maria Freitas, Dr. Argentino Luisa Nunes no Dr.  



                                         

 

 

Samuel da Costa Pacheco 
Ministériu Públiku   : Dr. Matias Soares  
Defeza     : Dr. Manuel Amaral   
Tipu desizaun    : Pena multa US$120.00 

  
Iha 26 Janeiru 2016, Tribunál Distritál Suai, liuhosi tribunál movel iha Distritu Bobonaro 
kondena arguidu Rufino Martins ho pena multa US$120.00, ne’ebé sei selu US$1.00 kada loron 
durante loron 12 no selu kustu judisiál US$25.00.Tribunál mós aplika pena alternativa durante 
loron 80 iha prizaun kuandu la selu pena multa refere. Kazu ne’e akontese iha Distritu Bobonaro. 

 
Tribunál prova katak arguidu hatama motor ho folin US$850.00 liuhosi dalan ilegál tama-mai 
Timor-Leste atudisvia-an hosi taxa ba Estadu. 

 
Tribunál prova faktus sira ne’e bazeia ba akuzasaun ministériu públiku nian katak arguidu 
telefone ba nia kolega ida naran Antonio nu’udar sidadaun Indonezia hodi hatama motor hosi 
Indonezia mai Timor-Leste liuhusi fronteira Batugede sein dokumentu legál. Wainhira arguidu 
fila liuhosi diresaun hanesan, polísia intelijen sira kaptura arguidu tanba laiha karta lisensa ofisiál 
ruma hosi instituisaun relevantes.  

 
Tribunál prova faktu hirak ne’e bazeia ba deklarasaun arguidu nian katak, nia hatama duni motor 
Revo sein karta lisensa. Maibé arguidu deklara katak wainhira nia tama mai,funsionáriu 
alfandega sira laiha fatin, tanba ne’e arguidu laselu maibétribunál konsidera katak ida ne’e labele 
hanesan sai razaun. 

  
Ministériu Públiku akuza arguidu kontra artigu 316 (1) Kódigu Penál kona-ba kontra bandu  
tanba arguidu hatama sasan la liu hosi alfandega ka dalan legál no konjuga ho artigu 317 Kódigu 
Penál kona-ba deskamiñu ka halai ses hosi taxa. 

 
Iha alegasaun finál, ministériu públiku husu ba tribunál atu aplika pena tuir artigu 316  alinea (1) 
Kódigu Penál kona-ba kontrabandu no konjugadu ho  artigu 317 tanba ses hosi taxa. 

 
Iha parte seluk, defeza husu ba tribunál atu aplika pena multa ba arguidu tanba konsidera katak 
arguidu hatudu ninia hahalok diak durante prosesu nia kazu, konfesa nia sala no arrepende ba 
ninia hahalok. 
 
11. Krime ofensa ba integridade fízika simples ho natureza violénsia doméstika 

Nú. Prosesu    : 154/PEN/2015/TDS 
Kompozisaun tribunál   : Singulár 
Juis     : Dr. Alvaro Maria Freitas 
Ministériu Públiku   : Dr. João Marques 
Defeza     : Dr.João Henrique de Carvalho 



                                         

 

 

Tipu desizaun                         : Pena multa US$120.00 
 
Iha 27 Janeiru 2016, Tribunál Distritál Suai liuhosi tribunál movel iha Distritu Bobonaro julga 
arguidu MT ne’ebé komete krime ofensa ba integridade fízika simples hasoru nia feen.Kazu ne’e 
akontese iha Distritu Bobonaro.  
 
Ministériu Públiku akuza katak iha 11 Abril 2015, arguidu ho kondisaun lanu tuku dala 2 iha 
lezada nia ibun no rezulta lezada nia ibun kanek no ran sai. Kazu ne’e akontese tanba arguidu 
diskunfia lezada iha relasaun ho mane seluk. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu,arguidu konfesa, rekoñese nia sala no deklara katak nia arrepende ona 
nia hahalok. Aleinde ne’e, lezada kontinua reforsa akuzasaun ministériu públiku. 
 
Iha alegasaun finál, ministériu públiku husu ba tribunál atu aplika pena prizaun tinan 1 suspende 
ba tinan 2ba arguidu,atu eduka arguidu atu la repete ninia hahalok hanesan hasoru nia feen iha 
futuru. 
 
Entretantu defeza husu ba tribunál atu aplika pena multa ba arguidu. Defeza konsidera katak 
arguidu foin primeira-ves komete krime no promete ona sei la repete tan krime hanesan iha 
futuru hasoru lezadu ka ema seluk. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguidu ho pena multa US$120.00 ne’ebé kada loron arguidu sei selu US$1.00 durante loron 120 
no selukustu judisiál US$20.00. Tribunál mós aplika pena alternativa durante loron 80 kuandu 
arguidu la selu pena multa refere.  
 
12. Krime ofensa ba integridade fízika simples ho natureza violénsia doméstika 

Nú. Prosesu    : 294/PEN/2015/TDS 
Kompozisaun tribunál   : Singulár 
Juis     : Dr. Alvaro Maria Freitas 
Ministériu Públiku   : Dr. João Marques 
Defeza     : Dr.João Henrique de Carvalho 
Tipu desizaun    : Pena multa US$150.00 
 
Iha 27 Janeiru 2016, Tribunál Distritál Suai liuhosi tribunál movel iha Distritu Bobonaro julga 
arguida BCP ne’ebé komete krime ofensa ba integridade fízika simples hasoru nia feen.Kazu 
ne’e akontese iha iha Distritu Bobonaro.  
 
Ministériu Públiku akuza katak iha 14 Novembru 2015, tuku 16:00 lorokraik, arguidu ho 
kondisaun lanu husu ba lezada atu halo relasaun seksuál maibé lezada lakohi. Tanba lezada 
lakohi halo relasaun, arguidu diskunfia lezada iha ona mane seluk nune’e arguidu tuku dala 2 iha 
lezada nia ibun to sofre kanek no bubu, tebe dala 1 iha kanotak rezulta lezada monu ba rai. 
 



                                         

 

 

Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu,arguidu konfesa, rekoñese nia sala no deklara katak nia arrepende ona 
nia hahalok. Aleinde ne’e, lezada kontinua reforsa akuzasaun ministériu públiku, maibé lezada 
mós deklara katak nia perdua ona arguidu. 
 
Iha alegasaun finál, ministériu públiku husu ba tribunál atu aplika pena prizaun tinan 1 suspende 
ba tinan 2,ba arguidu nune’e atu arguidu la repete ninia hahalok krime hasoru nia feen iha futuru. 
 
Entretantu defeza husu ba tribunál atu aplika pena multa ba arguidu tanba arguidu foin primeira-
ves komete krime no promete sei la repete tan krime hanesan iha futuru hasoru lezada ka ema 
seluk. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguida ho pena multa US$150.00 ne’ebé kada loron arguidu sei selu US$1.00 durante loron 150 
no selu kustu judisiál US$20.00.Tribunál mós aplika pena alternativa durante loron 100 kuandu 
arguidu la selu pena multa refere.  
 
13. Krime ofensa ba integridade fízika simples ho natureza violénsia doméstika 

Nú. Prosesu    : 285/PEN/2015/TDS 
Kompozisaun tribunál   : Singulár 
Juis     : Dr. Alvaro Maria Freitas 
Ministériu Públiku   : Dr. João Marques 
Defeza     : Dr.João Henrique de Carvalho 
Tipu desizaun   : Pena multa US$120.00 
 
Iha 27 Janeiru 2016, Tribunál Distritál Suai liuhosi tribunál movel iha Distritu Bobonaro julga 
arguidu JPM ne’ebé komete krime ofensa ba integridade fízika simples hasoru nia feen. Kazu 
ne’e akontese iha Distritu Bobonaro.  
 
Ministériu Públiku akuza katak iha 24 Setembru 2015, iha tuku 16:00 lorokraik, arguidu basa 
dala 1 iha lezada nia hasan parte karuk, tuku dala 1 iha kotuk laran, buti lezada nia kakorok, riba 
no dudu lezada hosiuma laran sai ba liur. Arguidu nia hahalok rezulta lezada sofre bubu isin 
lolon. Kazu ne’e akontese tanba lezada la aseita ho arguidu nia hahalok ne’ebélorifeto ida ba 
sulan iha sira nia uma laran. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu,arguidu konfesa, rekoñese nia sala no deklara katak nia arrepende ona 
nia hahalok. Aleinde ne’e, lezada kontinua reforsa akuzasaun ministériu públiku, maibé lezada 
mós deklara katak nia perdua ona arguidu. 
 



                                         

 

 

Iha alegasaun finál, ministériu públiku husu ba tribunál atu aplika pena prizaun tinan 1 suspende 
ba tinan 2ba arguidu,atu nune’e bele eduka arguidu atu la komete tan krime hasoru nia feen iha 
futuru. 
 
Iha parte seluk, defeza konkorda ho alegasaun finál hosi ministériu públiku nian, maibé husu 
atu aplika suspensaun ba pena prizaun ne’ebé kmaanno adekuada ba arguidu. 
 
Depois avalia faktu sira relasiona ho kazu ne’e, tribunál konklui prosesu ne’e no kondena 
arguida ho pena multa US$120.00; ne’ebé kada loron arguidu sei selu US$1.00 durante loron 
120 no selu kustu judisiál US$20.00.Tribunál mós aplika pena alternativa durante loron 80 
kuandu arguidu la selu pena multa refere.  
 
14. Krime ofensa ba integridade fízika simples ho natureza violénsia doméstika 

Nú. Prosesu    : 258/PEN/2015/TDS 
Kompozisaun tribunál   : Singulár 
Juis     : Dr. Alvaro Maria Freitas 
Ministériu Públiku   : Dr. João Marques 
Defeza     : Dr.João Henrique de Carvalho 
Tipu dezisaun    : Pena multa US$80.00 
 
Iha 27 Janeiru 2016, Tribunál Distritál Suai liuhosi tribunál movel iha Distritu Bobonaro julga 
arguidu MB ne’ebé komete krime ofensa ba integridade fízika simples hasoru nia feen. Kazu 
ne’e akontese iha Distritu Bobonaro.  
 
Ministériu Públiku akuza katak iha 25 Juñu 2015, arguidu basa dala 1 iha lezada nia hasan parte 
karuk no buti iha lezada ninia kakorok no lori ai-kabelak hanehan iha lezada nia liman to’o bubu. 
Kazu ne’e akontesetanba lezada la aseita arguidu mak ba kompras sasan ba kios nian. 
 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika. 
 
Iha prosesu julgamentu,arguidu konfesa, rekoñese nia sala no deklara katak nia arrepende ona 
nia hahalok.Aleinde ne’e, lezada kontinua reforsa akuzasaun ministériu públiku. 
 
Iha alegasaun finál, ministériu públiku husu ba tribunál atu aplika suspensaun ba pena prizaun 
ne’ebé adekuadu ba arguidu, nune’e bele eduka arguidu atu la komete tan krime hasoru nia feen 
iha futuru. 
 
Iha parte seluk, defeza husu atu aplika pena multa ba arguidu tanba defeza konsidera katak 
arguidu foin primeira-ves komete krime no promete ona katak nia sei la repete tan krime hanesan 
iha futuru hasoru lezada ka ema seluk. 
 
Bazeia ba avaliasaun faktu sira ne’ebé produs durante julgamentu, tribunál  konklui prosesu ne’e 
no kondena arguida ho pena multa US$80.00 ne’ebé kada loron arguidu sei selu US$1.00 



                                         

 

 

durante loron 80. Tribunál mós aplika pena alternativa durante loron 60 iha prizaun, kuandu 
arguidu la selu pena multa refere. 
15. Krime ofensa ba integridade fízika simples ho natureza violénsia doméstika 
Nú. Prosesu   : 292/Pen/2015/TDS 
Kompozisaun tribunál   : Singulár        
Juis                                      : Dr. Samuel da Costa Pacheco   
Ministériu Públiku            : Dr. Matias Soares         
Defeza                               : Dr. Manuel Amaral       
Tipu desizaun                     : Pena prizaun fulan 6 suspende ba tinan 1 

 
Iha 27 Janeiru 2016, Tribunál Distritál Suai, liuhosi tribunál movel iha Distritu Bobonaro hala’o 
julgamentu ba kazu ofensa ba integridade fízika simples ne’ebé komete hosi arguidu AL hasoru 
nia feen. Kazu ne’e akontese iha Distritu Bobonaro. 

Ministériu Públiku akuza katak iha 14 Setembru 2015, lezada husu osan US$5.00 maibé arguidu 
hatan katak osan laiha. Tanba ne’e sira diskutimalu no ikus-mai arguidu buti lezada nia kakorok, 
tuku iha reen-toos no rasta lezada nia fuk. Aktu hirak ne’e rezulta lezada sofre kanek iha kakorok 
no bubu iha ninia reen-toos. 

 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fízika simples konjuga ho artigu 35 (b) Lei Kontra Violénsia Doméstika.  

 
Iha prosesu julgamentu arguidu konfesa faktus sira sein rezerva, arrepende nia hahalok, deklara 
katak sira diak maluona no foin primeira-ves komete krime. Aleinde ne’e, lezada mós kontinua 
konfirma faktu sira hosi akuzasaun ministériu públiku.  

 
Iha alegasaun finál, ministériu públiku husu ba tribunál atu aplika pena prizaun tinan 1, suspende 
ba tinan 1 tanbaarguidu konfesa totalmente ba faktu sira iha akuzasaun. 
 
Entretantu defeza husu ba tribunál atu aplika pena multa ba arguidu tanba arguidu konfesa faktu 
sira iha akuzasaun, arrepende ona ninia hahalok, foin primeira-ves komete krime no sira diak 
malu ona. 
 
Depoisde rona tiha alegasuan hosi ministériu públiku no defeza, tribunál imediatamente konklui 
nia prosesu no kondena arguidu ho pena  prizaun fulan 6 no suspende ba tinan 1. 
 
16. Krime ofensa ba integridade fizika simples ho natureza violésia doméstika 

 
Nú. Prosesu   : 296/Pen/2015/TDS 
Kompozisaun tribunál   : Singulár        
Juis                                      : Dr. Samuel da Costa Pacheco   



                                         

 

 

Ministériu Públiku            : Dr. Matias Soares         
Defeza                               : Dr. Manuel Amaral       
Tipu desizaun                     : Pena prizaun fulan 6 suspende ba tinan 1 

 
Iha 27 Janeiru 2016, Tribunál Distritál Suai, liuhosi tribunál movel iha Distritu Bobonaro, hala’o 
julgamentu ba kazu ofensa ba integridade fízika simples ne’ebé komete hosi arguidu CBS hasoru 
nia feen. Kazu ne’e akontese iha Distritu Maliana. 

Ministériu Públiku akuza katak iha 23 Jullu 2015,arguidu tuku dala 1 iha lezada nia ulun sorin 
karuk, tebe dala 1 iha kelen no buti iha lezada nia kakorok. Kazu ne’e akontese tanbalezada ba 
hola ropa labarik nian sein koñesimentu hosi arguidu. 

 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fizika simples konjuga ho artigu 35 (b) Lei Kontra Violénsia Doméstika.  

 
Iha prosesu julgamentu arguidu konfesa faktus sira totalmente no deklara katak nia arrependeona 
ninia hahalok no promete katak nia sei larepetetan iha futuru.Nune’e mós lezadakontinua reforsa 
faktus sira hosi akuzasaun ministériu públiku. 

 
Iha alegasaun finál, ministériu públikuhusu ba tribunál atu aplika pena prizaun tinan 1 suspende 
nafatin ba tinan 1 tanba arguidu konfesa ninia hahalok.  
 
Entretantu defeza husu ba tribunál atu aplika pena ne’ebé justu ba arguidu tanba arguidu konfesa, 
arrepende ona ninia hahalok, foin primeira-ves komete krime, dame malu ona no promete sei la 
repete hahalok krime ne’e iha futuru. 
 
Depoisde rona no konsidera alegasaun hosi ministériu públiku no defeza, iha-ikus, tribunál 
konklui prosesu ne’e no kondena arguidu ho pena prizaun fulan 6 suspende ba tinan 1. 
 
17. Krime ofensa ba integridade fizika simples ho natureza violénsia doméstika 

 
Nú. Prosesu   :291/Pen/2015/TDS 
Kompozisaun tribunál   : Singulár        
Juis                                      : Dr. Samuel da Costa Pacheco   
Ministériu Públiku            : Dr. Matias Soares         
Defeza                               : Dr. Manuel Amaral     
Tipu desizaun                     : Pena prizaun tinan 1 no suspende ba tinan 2 

 
Iha 27 Janeiru 2016, Tribunál Distritál Suai liuhosi tribunál movel iha Distritu Bobonaro, hala’o 
julgamentu ba kazu ofensa ba integridade fízika simples ne’ebékomete hosi arguidu JVT hasoru 
nia feen.Kazu ne’e akontese iha Distritu Bobonaro. 



                                         

 

 

Ministériu Públiku akuza katak iha 26 Jullu 2015, lezada ba bolu arguidu iha viziñu nia uma, 
maibé hein to’o kleur arguidu lamai nafatin nune’e lezada ba bolu tan no ejize arguidu fila lalais 
mai uma. Tanba ne’e mosu diskuti malu no arguidu dulas lezada nia fuk, tuku dala 1iha lezada 
nia matan fukun no tebe dala 1iha kotuklaran.Aktu ne’erezulta lezada sofre moras iha matan-
fukun, ulun no kotuk laran. 

 
Ministériu Públiku akuza arguidu kontra artigu 145 Kódigu Penál kona-ba ofensa ba integridade 
fizika simples konjuga ho artigu 35 letra (b) Lei Kontra Violénsia Doméstika.  

 
Iha prosesu julgamentu arguidu konfesa faktus no deklara katak niaarrepende ona ninia hahalok 
no promete sei la repete hahalok krime ne’e hasoru lezada iha futuru. Entretantu, lezada kontinua 
reforsa faktus hosi akuzasaun ministériu públiku no hatutan tan katak iha momentu ne’ebá 
arguidu baku nia to’o monu ba rai. 

 
Iha alegasaun finál, ministériu públiku husu ba tribunál aplika pena prizaun tinan 1 fulan 6 no  
suspende batinan 1 fulan 6 tanba arguidu konfesa ninia hahalok.  
 
Entretantu defeza husu ba tribunál atu aplika pena ne’ebé justu ba arguidu tanba arguidu konfesa, 
arrepende  ninia hahalok, foin primeira-ves komete krime no promete atu la repete hahalok krime 
ne’e iha futuru. 
 
Bazeia faktu sira ne’ebé prodús durante julgamentu, tribunál konklui prosesu kazu ne’e no 
kondena arguidu ho pena prizaun tinan 1 suspende ba tinan 2. 
 
Atu hetan informasaun kle’an favor kontaktu direitamente: 

Luis de Oliveira Sampaio 
Diretór Ezekutivu JSMP 
Diresaun e-mail: luis@jsmp.minihub.org 
 

 

 


